
ஸநத்குமார உவாச ।
அதா²ஸாமாவ்ரு’திஸ்தா²நாம் ஶக்தீநாம் ஸமயேந ச ।
நாம்நாம் ஸஹஸ்ரம் வக்ஷ்யாமி கு³ருத்⁴யாநபுர:ஸரம் ॥ 89-1॥
நாதா² நவ ப்ரகாஶாத்³யா:ஸுப⁴கா³ந்தா: ப்ரகீர்திதா: ।
பூ⁴ம்யாதீ³நி ஶிவாந்தாநி வித்³தி⁴ தத்த்வாநி நாரத³॥ 89-2॥
கு³ருஜந்மாதி³பர்வாணி த³ர்ஶாந்தாநி ச ஸப்த வை ।
ஏதாநி ப்ராங்மநோவ்ரு’த்த்யா சிந்தயேத்ஸாத⁴கோத்தம:॥ 89-3॥
கு³ருஸ்தோத்ரம் ஜபேச்சாபி தத்³க³தேநாந்தராத்மநா ।
நமஸ்தே நாத² ப⁴க³வஞ்ஶிவாய கு³ருரூபிணே ॥ 89-4॥
வித்³யாவதாரஸம்ஸித்³த்⁴யை ஸ்வீக்ரு’தாநேகவிக்³ரஹ ।
நவாய நவரூபாய பரமார்தை²கரூபிணே ॥ 89-5॥
ஸர்வாஜ்ஞாநதமோபே⁴த³பா⁴நவே சித்³த⁴நாய தே ।
ஸ்வதந்த்ராய த³யாக்ல்ரு’ப்தவிக்³ரஹாய ஶிவாத்மநே ॥ 89-6॥
பரதந்த்ராய ப⁴க்தாநாம் ப⁴வ்யாநாம் ப⁴வ்யரூபிணே ।
விவேகிநாம் விவேகாய விமர்ஶாய விமர்ஶிநாம் ॥ 89-7॥
ப்ரகாஶாநாம் ப்ரகாஶாய ஜ்ஞாநிநாம் ஜ்ஞாநரூபிணே ।
புரஸ்தாத்பார்ஶ்வயோ: ப்ரு’ஷ்டே² நம:குர்யாமுபர்யத: ⁴ ॥ 89-8॥
ஸதா³ மச்சித்தஸத³நே விதே⁴ஹி ப⁴வதா³ஸநம் ।
இதி ஸ்துத்வா கு³ரும் ப⁴க்த்யா பராம் தே³வீம் விசிந்தயேத் ॥ 89-9॥
இதி நாரத³புராணே பூர்வபா⁴கே³ ஏகோநநவதிமாத்⁴யாயாந்தர்க³தம்

கு³ருஸ்தோத்ரம் ஸமாப்தம் ।
(ஏவம் ச தந்த்ரராஜத: ப்ரத²மபடலே 96-100)

ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 89/4-8॥

1



கு³ருஸ்தோத்ரம் 7

bRRihannAradIyapurANa . pUrvabhAga . adhyAya 89/4-8..

Proofread by PSA Easwaran

Guru Stotram

pdf was typeset on October 22, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

